
O LIBRO Il DE TENZAS DA CATEDRAL DE SANTIAGO DE
COMPOSTELA.
CUESTIONS CODICOLOXICAS, PALEOGRAFICAS E
HISTORICAS

G. Hermo Gonzdlez*
*gonzalo.hermo@gmail.com
Instituto da Lingua Galega — Universidade de Santiago de Compostela

Dado que nos atopamos na fase inicial de elaboracion da tese, o noso proposito é
presentar o material obxecto de estudo, isto €, o Libro Il de tenzas, con especial atencion
aos elementos codicoldxicos, paleograficos e histdricos.

Asi pois, comezaremos definindo o concepto de tenza, procurando contextualizar a sua
singularidade e importancia no marco das propiedades capitulares. Isto dara pé a falar dos
distintos libros de tenzas que se custodian no Arquivo Catedralicio de Santiago (en
diante, ACS), dos que describiremos brevemente o seu contido, a sua funcién e a sua
cronoloxia. De entre eles, destacaremos o cddice obxecto de andlise e comparémolo
cunha copia tamén conservada no ACS.

Indo xa ao miolo da nosa intervencion, describiremos formalmente o Libro II de tenzas,
con referencias ao tipo de encadernacion, 4s medidas das tapas, as paxinas e as caixas de
escritura, ao soporte utilizado, ao nimero e disposicion dos folios, as tintas empregadas, &
existencia de apoios para a escrita, s ilustracions e adobios, 4 organizaciéon do material
de escritura en cadernos e, en xeral, ao estado de conservacion. Neste bloque de contidos
incluirase, ademais, informaciéon sobre o tipo de letra e o numero de escribadns que
intervefien no proceso de escrita. Faremos mencion, ademais, ao sistema abreviativo e
analizaremos a organizacidn interna do cddice. Trazaremos, en fin, un percorrido a través
das principais caracteristicas codicoldxicas, paleograficas e textuais do volume, o que
servira para perfilar o estudo preliminar da tese de doutoramento.

Para rematar, sublifiaremos o interese multidisciplinar do libro e afondaremos no
aproveitamento que del podemos tirar para moitas das éareas da filoloxia, como a
lingiiistica diacrénica, a dialectoloxia, a onomastica, a lexicografia ou a escriptoloxia,
pero tamén para outras ramas do saber, tales como a historia, a historia da arte, a
xeografia e o dereito.

